
	
		
		
		
			
				
					
					
    



					
		
				
					

					প্রধান পাতা
				
			
	
				
					

					অজানা পাতা
				
			


		
				
					

					প্রবেশ করুন
				
			


		
				
					

					সেটিং
				
			


		
				
					

					দান করুন
				
			


		
				
					
					উইকিসংকলন বৃত্তান্ত
				
			
	
				
					
					দাবিত্যাগ
				
			





					
				
				
					
						[image: উইকিসংকলন]


						
					
				

					
				
					
					
				

				
	    
অনুসন্ধান
	


		
					
				
			

		
		
			
			

			

			
			
				
					পাতা:মানিক গ্রন্থাবলী.pdf/২২৯

					

				

				
		
				
				    
ভাষা
				
		
	
				
				    
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা প্রয়োজন। 
সহরতলী
আছিস ছুড়ি, কে তোর মুখভারের মৰ্য্যাদা রাখিবে ?
নিজের বাড়ীতে যশোদা ঢুকিল না, মতি আর সুধীরকে ভাত খাওয়ার জন্য আরও একটু সময় দেওয়া দরকার। গলি ধরিয়া যশোদা আগাইয়া গেল । একটু গেলেই এ পাড়ার রাজপথ, দু’টি গাড়ী পাশাপাশি চলিতে পারে এতখানি চওড়া, পিচঢালা এবং বিদ্যুৎবাহী তারের থাম বসানো । গলির ভিতর হইতে এ রাস্তায় পা দিলেই যশোদার মনে হয়, ভিজা কাপড়ের মত সৰ্ব্বাঙ্গে ল্যাপিটানো একটা অশুচি আবরণ যেন খোলা আলোবাতাসের স্পর্শে খসিয়া গেল । তবে আরাম যশোদার হয় না, খুসিও সে হইতে পারে না । এই রাস্তাটি তৈরী হইয়াছে বলিয়াই তো তার বাড়ী দু’টি এমনভাবে আড়ালে পড়িয়াছে, সঙ্কীর্ণ গলির স্থানটুকু বাদ রাখিয়া দু’পাশে এমন ঘিঞ্জিভাবে টিন আর খোলার বাড়ী উঠিয়াছে। বছর দশেক আগে এখানে পথও ছিল না, গালিও ছিল না, দূরে যে রাস্তা দিয়া আজি ট্রাম আসিয়া ঘুরিয়া যায়, সেই রাস্ত পার হইয়া আসিলেই মানুষ ছড়ানো বাড়ীগুলির আনােচ কানাচ দিয়া, কলা বাগান ভেদ করিয়া পুকুরের পাড় ঘুরিয়া যেদিকে খুসি চলিতে পারিত। দশ বছরে সহিতলীর সহরে ভাবটা কি হু হু করিয়াই না বাড়িয়া গিয়াছে।
জ্যোতিৰ্ম্ময়কে নন্দের চাকরীর কথাটা মনে করাইয়া দিয়া যশোদা বাড়ী ফিরিবে ভাবিয়াছিল। জ্যোতিৰ্ম্ময়ের বাড়ীর পাশ দিয়া যশোদার বাডীর ছাতে রোদ আসিয়া পড়ে বটে, যাইতে হয় একটু ঘুরিয়া। যাওয়ার সময় চোখে পড়ে সত্যপ্রিয়ের বিরাট বাড়ীর বিরাটতর বাগানের পিছন দিকের খানিকটা প্রাচীর । এতবড় বাগানের ফুল-ফল আর কৃত্রিম নির্জনতার শোভা একটি পরিবারের কি কাজে লাগে কে জানে ।
জ্যোতিৰ্ম্ময় রান্নাঘরের বারান্দায় খাইতে বসিয়াছিল। খানিক দূরে বসিয়া ভাইয়ের খাওয়া দেখিতেছে জ্যোতিৰ্ম্ময়ের দিদি, ঘরের মধ্যে গলা সাধিতেছে সুবর্ণ। পরিবেশন করিতেছে বামুন । বিবাহ উপলক্ষে যে সব আত্মীয়স্বজন আসিয়াছিলেন তঁরা চলিয়া গিয়াছেন ।
‘এসো চাদের মা ।” জ্যোতিৰ্ম্ময়ের আহবানটি মিষ্টি। গোলগাল তামাটে রঙের মানুষ সে, মুখের চামড়া মসৃণ ও কোমল। দেখিলেই মনে হয় লোকটি বুঝি তাদেরই একজন,

